
Ar 9 Gorffennaf 2013, rhoes y Gweinidog lechyd ymrwymiad i adolygu a diweddaru
‘Gwneud yn Dda, Gwneud yn Well: Safonau ar gyfer Gwasanaethau lechyd Cymru’ (2010)
a’r Safonau ‘Hanfodion Gofal’ (2003). Lluniwyd y Safonau lechyd a Gofal newydd yn sgil
ymgynghori helaeth ag ystod eang o randdeiliaid a'r cyhoedd. Daw’r safonau hynirym ar 1
Ebrill 2015.

Lluniwyd y Safonau lechyd a Gofal i gyd-fynd &’r saith thema a ddatblygwyd drwy
ymgysylltu &'r cyhoedd ac maent yn sylfaen i Fframwaith Canlyniadau a Chyflawni y GIG.
Lluniwyd y Safonau lechyd a Gofal hefyd fel y gellir eu gweithredu ym mhob gwasanaeth,
adeilad a lleoliad gofal iechyd. Maent yn gosod sylfaen ar gyfer gwella ansawdd a
diogelwch gwasanaethau gofal iechyd drwy ddarparu fframwaith y gellir ei ddefnyddio i nodi
cryfderau ac i amlygu meysydd i'w gwella.

Cefnogir y Safonau lechyd a Gofal a chanllawiau a lunnir ar gyfer y gwasanaethau iechyd.
Fe’u cyhoeddir ar wefan e-Lawlyfr LIlywodraethu GIG Cymru
(http://www.wales.nhs.uk/governance-emanual/hafan). Diweddarir y canllawiau yn &l yr
angen er mwyn adlewyrchu meysydd newydd i'w gwella a blaenoriaethau cenedlaethol.

Defnyddir y Safonau lechyd a Gofal o hyd gan Arolygiaeth Gofal lechyd Cymru fel rhan o’i

gwaith sicrwydd cyhoeddus. Fodd bynnag, disgwylir i wasanaethau iechyd ddeall a sicrhau
eu hunain yn weithredol o ran pa mor dda y maent yn bodloni’r safonau hyn ar sail barhaus.
Cyhoeddir rhagor o wybodaeth am fonitro’r Safonau lechyd a Gofal gan Lywodraeth Cymru
yn ystod 2015.

Rwyf yn hynod falch i argymell y Safonau lechyd a Gofal ichi. Maent yn dangos eto ein
hymrwymiad parhaus i wella iechyd a lles poblogaeth Cymru ac ansawdd y gofal iechyd a
ddarperir.

